
Balatiwa Bashemi  
         Mwa amuhelwa kwa tuto yeli: “Lifu la Jesu fa sifapahano/Zuho” ya Sikolo sa la Sunda 1. 

        Pampili ye imifa liseli-nyana kamo mukona ku lutela tuto ye. 

Mukwa mo mu kona ku itukiseza ni kufa tuto ye ka ona 

Ze tatama ki zeñwi zeo mu swanela ku ezeza mwa ku itukiseza ni ku fela tuto ye. 

Muhato  Kezo  

1.  
Mu kene fa likepe la Keleke Yenca ya Baapositola, ka ku sebelisa likepe le fa 
WhatsApp: 

https://bit.ly/3NACSSHS  

2.  

Mu be ni lisebeliso ze tatama kuli mu kone ku itukiseza kufa hande tuto: 
• Bibele 
• Mapampili a lukisizwe kale a tuto ye. 
• Buka mwa sebeleza mwanana, lipotoloto ni lipendiso za banana, ni zeñwi cwalo. 
• Maswaniso aku buha a lukisizwe a kona ku sebeliswa ku ekeza fa halimu a tuto 

(ha ku konahala) 
• Katekisema ni buka ya lipuzo ni likalabo (Kwa banana ba bali mwa litopa za 

Tiisezo) 
Mamela:   
2.1: Nako yende yakufa tuto ki la Sunda ka kusasani, ka samulaho a sebelezo, sina 

banana ha ba fiwanga lituto ka nako yeo. 
2.2. Mukupiwa ku eza tuto ye bukuswani ha ku konahala, ka ku hupula nako nyana 

yeo banana ba kona ku teeleza ni ku utwisisa hande. 
       (Mu sike mwa bulela ze sa ami tuto) ya mwanana – Ki mina mu ziba hahulu 

mwana mina ni ku fita.   
Ka mulao, sikolo sa la Sunda hasi swaneli ku fitelela mizuzu ye mashumi a 
mane ka ye keta-lizoho (45 minutes). 

2.3: Lituto li kauhanyizwe ka litopa (Sikolo sa la Sunda, Lituto za Bibele ni Tiisezo) 

2.4: Mulizeze kapa ku ikopanya ni muluti wa sikolo sa la Sunda ha mu tokwa tuso 
kwa lisebeliso ze bulezwi. 

3.  Mu lapele (Mubone tapelo ye ñozwi, kwa mafelelezo) mi mukupe Mulimu kuli ami 
eze sisebeliso mwa kufa tuto ye, ka mwa latela. 

  

https://bit.ly/3NACSSHS

Mufe tuto ya Sikolo sa la Sunda sa mwa Malapa  

Mukwa mo mu kona ku itukiseza ni kufa tuto ye ka ona 

Lu zwela pili ku mifa mikwa, yeo mu swanela ku itukiseza ni ku fa tuto ye: 

Muhato  Kezo  

4.  
Mu eze sibaka sa tuto kuba se sinde (ku sina lilata) fo mina ni mwanana mu ba ni 
buino bo buswana.  

Ka mutala: Mu ine fa lishasha/ fa museme kapa fa lipula ku potoha tafule  

5.  
Mu eze sibaka sa tuto kuba se sinde (ku sina lilata) fo mina ni mwanana mu ba ni 
buino bo buswana.  
Ka mutala: Mu ine fa lishasha/ fa museme kapa fa lipula ku potoha tafule  

6.  Mu iñolele tu ñusanyana twa butokwa to mubata ku hupula ha mufa tuto.   

7.  Mu utwisise butokwa bwa tuto, yeo mwanana a swanezi ku mamela ni ku sa libala. 

8.  Mu fe mwana mina tuto ye, ka ku mukandekela likande la tuto.  Mu kona ni haiba ku 
mu balela likande le ha mu tabela.  

9.  Mu supeze mwana mina video, mi muketele butokwa mwa tuto ye. 

10.  Mu bulelele ni ku susuweza mwana mina kuli a eze musebezi o mwa buka ya hae, 
ya Sikolo sa la Sunda. 

11.  Mu lapele kapa mu kupe mwanana kuli a lapele kaku kwala tuto. 

 

Lisebeliso ze fumaneha ku amana ni Sikolo sa mwa Malapa 

Ze tatama ki lisebeliso ze kona ku ekeza ni ku tiiseza butokwa bwa tuto: 

1.  Mu eze likepe la WhatsApp la ku ikambota tuto ye ni mabasi a maňwi a sikolo sa la sunda. 

2. Mu ambole ni bashemi ba baňwi kuli mube ni kutwisiso ku amana ni tuto pili mu sika ifa 
kale ku mwana mina. 

3. Mu be baba lukuluhile, ku batisisa litaba zeňwi kuama tuto ye.  

4. Muongaongi ni muluti wa sikolo sa la Sunda mwa kopano yamina ba itukiselize ku mi tusa. 

Tuto  
Toho ya Tuto    Lifu la Jesu fa sifapahano/Zuho  

Palo ya Linzwi   Mateu 27: 33-50, Mateu 28: 1-10, Luka 23:  32-38 ni 
Luka 24: 1-12 

 

Mutomo/butokwa bwa 
Tuto  

 

 Banana ba ituta ku li Jesu Kreste n’a tuzi lifu ni ku li 
N’a zuhile kwa bafu. Ka zuho ya Jesu, Mulimu u lu file 
sepo ni luna, kakuli mutu h’a shwa ha ki ona 
mafelelezo. 

 

Kusufazo ya Tuto: 

● Mwaha ni mwaha mwa Lizazi la Paseka, Maisilaele ne ba liba kwa Jerusalema, 
mi ne ba pilanga mwa litende za bona mwa libaka za muleneňi.  

● Kacenu, ba yemi ni ku buha masole ba Siroma bao ba isa banna ba balalu kwa 
lifu kwa Gologota. Ne ba na ni ku y’o pahekiwa teňi kafoo.  

● Ba baňwi ne bas a lumeli seo ne ba si bona, ha ba lemuha ku li yo muňwi wa 
banna bao ne li Jesu wa Nazareta.  

● Ne li mazazi a sikai a felile fo na pahami mbongolo ni ku kena mwa muleneňi 
wa Jerusalema, mi batu ne ba mu amuhezi ka miluluwezo. Lu hupula handende 
Jesu ha kena mwa Jerusalema ka la Sunda la Nzalu. 

● Masole ba kokotela Jesu fa sifapahano fa Gologota a li mwahal’a lisinyi ze peli. 

● Ka sizo, ne ku ňolwa libaka leo mutu n’a pahekezwi fa sifapahano. Fa 
sifapahano sa Jesu ne ku ňozwi kuli “INRI”, ye talusa kuli: Jesu wa Nazareta, 
Mulena wa Majuda.  

● Jesu ka lilato la Hae kwa batu, h’a na li fa sifapahano, A lapelela bao ne ba mu 
takisize: Ndate, u ba swalele, kakuli ha ba zibi se ba eza”.  

● Jesu h’a na li fa sifapahano, a nyandiswa ni ku lwahakiwa ki bao ne ba mu toile. 

● Ba baňwi ba huweleza ku Yena ba li: U pilisize ba baňwi, i pilise ni Wena”. Jesu 
a tokwa ku ba alaba.   

● Ki mulutiwa a li muňwi feela, ni basali be ne ba inzi ni Yena h’a takiswa. Yo 
muňwi wa basali ne li mahe Jesu.  

● Jesu a nyandiswa ka situhu. A kupa ku li a fiwe sino.  

● Ba sela vinega fa siponji, ba i beya fa ngo ya lutaka, mi ba mu fa Jesu ku li a 
nwe.  

● Kono Jesu h’a mano kolobisa milomo ya Hae, a huwa ka linzwi le lituna, “Ku 
petehile! Cwale lika kaufela li petehile.”  

● Ki ha kwala meeto a Hae, mi a felelwa ki moya, mi ka nako ye swana lifasi la 
zikinyeha.  

● Buňata bwa be ne ba lata Jesu ba swaba hahulu mi ba tokwa ku utwisisa seo 
ne si ezahala.  

● Mwa mazazinyana feela, Majuda h’a ba tateka musipili wa bona wa ku kutela 
kwa hae, ba katana batu ba baňata ba ba tabile hahulu, ili bao ne ba ize ku 
bona: “Jesu wa pila”.  

● Ya shwile u konak u pila cwaňi hape?”, buňata bwa buza. Bazamai ba kala ku 
ba tolokela.   

● “B’a man’o buluka Mulena Jesu, basali ba ya kwa libita, kono ba fumana libita li 
li mukungulu”. 

● Mangeloi a ba bulelela: “Ya pila, mu mu batelaňi ku ba ba shwile? U zuhile! Wa 
pila!” kasamulaho Kreste a iponahaza kwa basali ni balutiwa ba Hae.  

● Bao ne ba lata Jesu ba tala tabo ye tuna ku utwa liňusa le linde cwalo.  

Tuto ye italusa sikamaňi ku luna kacenu? 

● Kreste n’a nyandile sina ka mutu, kono sina ka Mwan’a Mulimu u tuzi bumaswe, 
kakuli sibi si kauhanya mutu ku Mulimu.  

● Ka lilato la Hae ku mutu, Mulimu u ezize Mwan’a Hae wa libanda sitabelo, mi ka 
sitabelo sa Jesu, lu kwalulezwi nzila ya bupilo bo bu sa feli.   

● H’a lu tokwi ku saba lifu hape, Mulimu ki yo mutuna kwa lifu.  

● Ha ki lika kaufela zeo li fela ka lifu la mutu, lu na ni sepoy a bupilo bo bu sa feli ka 
Jesu ha ka kuta ku to lu nga.  

● Jesu wa pila mi u bukaufi ni luna:  
- Ka Moya O Kenile wo inzi ku luna.  
- Ka baluti bao a lumile.  
- Ka maata a Hae, ao lu fiwa mwa Silaalo se si Kenile.  
- Jesu u mwa lipilu za luna, h’a lu utwa linzwi la Hae.  

- U fa kaufi h’a lu bulela za Hae ni ha lu tusa ba baňwi, ku omba-omba ni ku 
tisa kozo sina Yena m’o na ezelize.  

Zeňwi za lipuzo zeo lu kona ku buza: 
1. Ne ku ezaheziňi ka la Sunda la Nzalu?   

Kalabo: Jesu na pahami mbongolo ni ku kena mwa Jerusalema, mi batu ne ba mu 
amuhezi ka ku mu yalela linzalu mwa nzila ni ka miluluwezo. 

2. Ne ku ezaheziňi ka la Butanu le Linde?  
Kalabo: Jesu n’a takisizwe.  

3. Sibaka seo Jesu n’a takiselizwe teňi si bizwa cwaňi?  
Kalabo: Gologota  

4. Ki lizazi lifi leo lu hupula za zuho ya Jesu ka lona?  
Kalabo: Paseka  

5. Lu ziba cwaňi ku li Mulimu ki yo mutuna kwa lifu?  
Kalabo: Jesu wa pila mi u lu file bupilo bo bu sa feli.          

 
Tapelo ya Bondate ni Boma ye fiwa pili tuto i si ka tateka: 
 
Mulimu ya lateha. Lwa itumela kwa lizazi la kacenu 
Fuyola bashemi ni banana ba luna 
Tusa kuli lukone ku lemuha ku bateňi kwa Hao  
Fuyola tuto ye lu taba ni yona  
Lwa kupa, ulu lute mo lu swanela kuku sebeleza  
Mi u lu tuse ku eza tato ya Hao  
Ku li lu hule mwa ku ba bukaufi ni Wena  
Luma Jesu a to lu nga  
Mi u lu tuse ku ba ba ba itukiselize ku mu katanyeza 
Amen 

 
 


